
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
শ্রমণ



সকালে এ-পথ দিয়ে একজন শ্রমণ দূর দিগন্তের

দিকে চলে গিয়েছিল, আর

যেতে-যেতে শুধু একবার আমার দিকে শান্ত চোখে

তাকিয়ে অস্ফুট মন্ত্র বলার

ভঙ্গিতে বলেছিল: ভালো থেকো, সেই থেকে

পথের পাশেই দাঁড়িয়ে রয়েছি,

শ্রমণ ফিরল না, গড়িয়ে সকাল গড়িয়ে দুপুর

গড়িয়ে বিকেল সন্ধ্যা এল

এল রাত, শ্রমণ তবু এল না সে না এলে

আমাদের ঘিরে নামবে

শব্দহীন অন্ধকার, শুধু অন্তরীক্ষ থেকে পৃথিবী অবধি

জেগে থাকবে অবিরল সামস্তোত্রগুলি

প্রতিটি সকালে সে এভাবে দূর দিগন্তের দিকে

যাবে, আর

প্রতিটি বিকেলে থাকবে আমাদের অনন্ত প্রতীক্ষা





জল



কতটুকু যেতে পারি, ঠিক কতটুকু?

কতখানি হলে

চোরাবালি, ঠিক কতখানি হলে জল?


মাটি খুঁড়ে-খুঁড়ে

মাটি, তারপর?

মাটি থেকে মাটি থেকে মাটি তুলে নিই

কোনখানে জল?


কতখানি পেতে পারি, ঠিক কতখানি?

কতটুকু হলে

চোরাবালি, ঠিক কতটুকু হলে জল?

	        এই পাতাটি অন্য কোনো ভাষায় উপলব্ধ নয়।

